
CONCURSO DE NADAL   

Co fin de festexar o Nadal, difundir a solidariedade e promover a creatividade literaria o IES Pedras Rubias convida 

ao seu alumnado a participar no Concurso de Nadal no mes de decembro. 

Bases:  

Primeira: Poderán participar todas as aulas do centro.  

Segunda: A participación no concurso implicará a aceptación das presentes bases por todos os membros do grupo. O 

incumprimento dalgunha das bases dará lugar á exclusión da aula participante. 

Terceira: a decoración da aula farase na aula con material de refugallo con gasto 0 €, quedando prohibido gastar 

diñeiro na compra de adornos, abelorios... de Nadal.  

Cuarta: os traballos realizaranse durante as horas de Lecer do mes de decembro, quedando prohibido xuntarse fóra. 

Quinta: Premiarase a aula que mellor organice a actividade atendendo aos  4 aspectos seguintes: 

• Decoración da aula: debuxos en papel, cadenetas, árbore feita con motivos académicos (libros, 

apuntamentos…) e citas relacionadas co Nadal.  

• Panxoliña de Nadal: cada aula creará unha panxoliña en lingua galega e cantará (alumnado voluntario) 

diante dos membros do xurado na hora de Lecer dos días 14, 15, 16 e 17 de decembro. 

• Conto de Nadal: cada aula creará contos de Nadal en lingua galega; fará unha selección e subirá un (o 

mellor) á Aula Virtual. Prazo de entrega: xoves, 1 de decembro. Terá unha extensión máxima de 200 

palabras, en letra Arial 12 e 1.5 de espazo. Deberá levar título (non contabilizará nas 200 palabras).  

• Mensaxes solidarias de Nadal: cada aula creará mensaxes solidarias dirixidas a persoas que estean soas, 

sen recursos, que perderan un familiar… Seleccionarán as 10 mellores e subiranas á Aula Virtual. Prazo de 

entrega: martes, 15 de decembro. 

Sexta: os textos creados (panxoliñas, contos e mensaxes solidarias) deberán estar en lingua galega, ser inéditos e 

orixinais.  

Sétima: Valorarase a participación de todo o grupo, a creatividade, a orixinalidade, a calidade literaria da panxoliña e 

do conto, e a corrección ortográfica dos textos escritos (conto e mensaxes solidarias). Os organizadores resérvanse o 

dereito a eliminar aqueles relatos que promovan a violencia ou discriminación de calquera tipo ou sexan ofensivos.  

Oitava: De todas as aulas participantes seleccionarase a que obteña a maior puntuación do xurado. 

Novena: o fallo do xurado darase a coñecer o venres 18 de decembro.  

Décima: o premio consistirá nunha xornada de xogos populares no Penedo Redondo con chocolatada o luns 21 ou o 

martes 22 de decembro, se as condicións meteorolóxicas o permiten. 

Undécima: coas mensaxes solidarias farase unha exposición no vestíbulo do centro.  


